
Md. 66. Fruinvarp

til laga um málskostnað einkamála.

Flutningsm.: Einar Arnórsson, Magnús Guðmundsson og Gisli Sveinsson.

1. gr.
Til málskostnaðar telst:

1. Kostnaður af sáttatilraun, stefnubirtingu og dóms, þingvottagjald, rjettar- 
gjöld, gjald fyrir eftirrit og þess konar önnur gjöld.

2. Ferðakostnaður dómanda og dagpeningar.
3. Þóknun til aðilja eða umboðsmanna hans fyrir ómak eða unnin verk.
4. Kostnaður af mats- og skoðunargerðum, og önnur gjöld, er aðili hefir 

haft beinlinis vegna þess máls.

2. gr.
Dómari kveður á í dómi aðalmáls um greiðslu og upphæð málskostn- 

aðar, að þvi leyti sem hann er þá á fallinn, enda geri aðili kröfu þar um.
Þann kostnað, sem á fellur eftir að mál er tekið undir dóm og þar 

til dómi er fullnægt, getur aðili lagt undir úrskurð fógeta.

3. gr.
Rjett er aðilja að leggja fram sundurliðaðan reikning i máli yfir kostn- 

að sinn, og skal dómari svo meta málskostnað, að telja megi aðilja þann, er 
málskostnað fær, skaðlausan af, nema svo sje, að aðili hafi beitið umboðs- 
manni sinum eða öðrum óhæfilega háu kaupi fyrir starf bans i málinu eða i 
sambandi við það.

4. gr.
Sá, er dómkröfur hans eru i öllum verulegum atriðum teknar til greina, 

er dómur er upp kveðinn, skal fá málskostnað samkvæmt 3. gr.
Enn fremur skal dæma aðilja til að greiða málskostnað samkvæmt 3. 

gr., hvort sem dómkröfur hans eru teknar til greina eða eigi:
1. Ef hann hefir höfðað mál að ófyrirsynju.
2. Ef hann hefir eigi sjálfur sótt eða sækja látið sáttafund eða sáttamót fyrir 

dómi, enda hafi nauðsynjar eigi bannað.
3. Ef hann hefir visvitandi og að þarflausu dregið mál óþarflega lengi, haft 

uppi vísvitandi rangar kröfur eða skýrt visvitandi rangt frá atvikum, er 
máli skifta.

5. gr.
Nú hefir maður látið fram fara athöfn i máli, svo sem vitnaleiðslu eða 

matsgerð, er fyrirsjáanlega hlaut að vera þarflaus, eða þýðingarlaus, og á hann 
þá eigi heimtingu á endurgjaldi þess kostnaðar, er hún hafði i för með sjer.



6. gr.
Nú vinnur maður mál að nokkru, en tapar þvi að nokkru, enda sje 

um veruleg atriði að tefla, og er dómara þá rjett að láta málskostnað niður 
falla að nokkru leyti eða öllu.

7. gr.
Nú hefir aðili höfðað gagnsök, og skal þá um málskostnað fara eftir 

þvi sem um aðalsök er áður sagt.

8. gr.
Nú segir svo í dómi, að komið skuli undir eiði eða drengskaparheiti 

aðilja, hvort krafa verði til greina tekin, og skal þá sá greiða málskostnað, er 
tapar vegna þess að eiður eða heit er unnið, eða vegna þess, að eiður eða 
heit verður eigi unnið.

Nú eru sumar dómkröfur taldar fullsannaðar, en sumar látnar undir 
eiði eða drengskaparheiti aðilja komnar, og er dómara þá rjett að dæma þann, 
er tapar að því leyti, til að greiða nokkurn hluta málskostnaðar, en láta um 
greiðslu hins hlutans fara eftir 1. málsgr. þessarar greinar.

9. gr.
Nú er máli visað frá dómi eða það er hafið, og skal þá gera sækjanda 

þess máls að greiða málskostnað.
Nú þingfestir maður eigi mál sitt, enda hafi hinn sött þing, og skal 

sækjandi þá greiða stefndum málskostnað, nema hann hafi afturkallað stefnu 
sina í tækan tima.

. 10. gr.
Nú fær maður gjafvörn eða gjafsókn, og skiftir það engu um skyldu 

hans til að greiða andstæðingi sinum málskostnað. Rjett er og að dæma and- 
stæðing gjafsóknar- eða gjafvarnarhafa til greiðslu málskostnaðar að lögum, 
enda varðar þar engu, þótt hinn hafi haft gjafsókn eða gjafvörn.

11. gr.
Rjett er aðiljum að semja um greiðslu málskostnaðar.

12. gr.
Með lögum þessum eru úr gildi numin N. L. 1—5—7, 24 og 31 og 1— 

6—20, að þvi leyti sem þar greinir um málskostnað, svo og önnur lagaákvæði, 
er brjóta bág við lög þessi.

13. gr.
Lög þessi öðlast gildi 1. jan. 1918 og taka til allra þeirra mála, er 

stefna i aðalmálinu er út gefin eftir þann tíma. x



Greinargerð.

Ákvæði löggjafar vorrar um málskostnað eru bæði óljós og að sumu ó- 
samkvæm hver öðrum. Dómvenjan hefir myndað reglur um þetta efni að miklu 
leyti. En sú er venjan, að málskostnaður er nær ávalt dæmdur stórum lægri en 
hann er i raun og veru, enda þótt sá vinni málið, sem fær hann, og málstaður 
bans sje glöggur og góður, og að málskostnaður er látinn niður falla, enda þótt 
annar hafi unnið að ö)lu verulegu, en vafi þykir á leika um málsatriði, hvort 
sem sá vafi kemur af því, að tvimælisvert þykir, til hverrar niðurstöðu rjett- 
arákvæðin léiði, eða hvort full sönnun sje kidd að málsatvikum.

Af þessu leiðir annars vegar það, að margar rjettarkröfur verða látnar 
niður falla, af þvi að eigi svarar kostnaði að bera þær undir dómstólana, og 
hins vegar það, að þrætugjarnir menn kynoka sjer eigi við að bera rangar kröf- 
ur undir þá, af þvi að þeir treysta þvi, að andstæðingur þeirra fái þar af tjón, 
er þeir sjálfir verði eigi dæmdir til að greiða honum málskostnað eða að eins 
litinn hluta hans.

Tilgangurinn með þessu frumv. er að ráða bót á þessu og jafnframt að 
koma i eina heild reglum um þetta efni.

Um 1. gr.
Talningin er eigi tæmandi, eins og sjest á 4. lið. Að öðru þykir greinin 

eigi þurfa skýringar.

Um 2. gr.
1. málsgr. virðist eigi þurfa að skýra.
2. málsgr. á við kostnað af gerðum, er fram fara eftir dómtöku máls, svo 

sem birtingu dóms, sem eigi verður ávalt ákveðinn kostnaður af, t. d. ferðafje 
birtingarmanna, kostnaður af eiðsmáli, matsgerð o. s. frv. Virðist eigi hætta að 
leggja slík atriði undir úrskurð fógeta.

Um 3. gr.
Ákvæði hennar felur í sjer bending til aðilja um að gera sem Ijósasta 

grein fyrir kostnaði sinum. Dómari metur svo þá greinargerð. Vitanlega ber að 
skilja þessa grein í samræmi við ákvæði eftirfarandi greina, sjerstaklega 6., 8. og 
11. gr. Um það, hvað sje bæfileg þóknun til umboðsmanna, ber dómara að fara 
bæði eftir venju og starfi i hverju máli um sig.

Um 4. gr.
1. málsgr. gerir skyldu til greiðslu málskostnaðar víðtækari en hún er 

nú samkvæmt dómvenju, því að oft er nú málskostnaður látinn niður falla, þótt 
svo standi á sem í greininni segir.

2. málsgr. er að mestu i samræmi við gildandi reglur, sbr. N. L. 1—5—7 
sbr. við 1—5—11, tilsk. 23. des. 1735, tilsk. 3. mars 1741, 9. gr., tilsk. 10. júlí 
1795, 39. gr., tilsk. 3. júni 1796, 10. gr., tilsk. 20. jan. 1797, 26. gr., kgsbr. 19. 
okt. 1798 og tilsk. 11. ág. 1819.



Um 5. gr.
Er í samræmi við gildandi reglur, sbr. tilsk. 3. mars 1741, 9. gr., og tilsk. 

10. júní 1796, 10. gr.

Um 6. gr.
Er i samræmi við gildandi dómvenju.

Um 7. gr.
Að því leyti sem gagnsök er nauðsynleg til að koma fram varnarástæð- 

um, er einsætt, að gagnsækjandi fái greiddan gagnsakarkostnað, enda sje skilyrð- 
um laganna að öðru leyti fullnægt. Ef sýnilega hefir verið óþarft að höfða gagn- 
sök, fer eftir 5. gr. Um gagnsök til framkvæmdar sjálfstæðum kröfum þarf á- 
kvæði greinarinnar eigi að skýra.

Um 8. gr.
Þegar mál eni látin fara eftir eiði, er dómvenjan eigi föst. Dæmi eru til 

þess, að málskostnaður hefir verið látinn niður falla, ef eiður yrði unninn eða 
eigi unninn, eða sá skyldi greiða, er tapaði af þvi, að eiður yrði unninn eða af 
þvi að eiður yrði eigi unninn. Hjer er sett almenn regla um þetta.

2. málsgr. á við það, ef maður t. d. gerir tvær dómkröfur, aðra sannar 
hann, en hin fer eftir eiði. Þá getur dómari að nokkru, eftir mati sínu, ákveðið 
málskostnað eftir 4. gr., en að nokkru eftir 1. málsgr. þessarar greinar.

Um 9. gr.
1. málsgr. er venju samkvæm.
2. málsgr. er samkvæm gildandi lögum, sbr. tilsk. 15. ág. 1832, 7. gr.

Um 10. gr.
Samkvæmt venju og er sjálfsögð.

Um 11. gr.
Hefir einkum þá þýðingu, að niðurlagsákvæði 3. gr. mundi eigi eða trauðla 

koma til greina, ef samningur væri um greiðslu málskostnaðar að skaðlausu.

Um 12. gr.
Ákvæði N. L., er málskostnað varða, þykir rjett að nema berum orðum 

úr gildi. Önnur fyrirmæli laga, sbr. aths. við 4. gr., þykir þar á móti eigi ástæða 
til að nema berum orðum úr lögum.

Um 13. gr.
Virðist eigi þurfa skýringar.


